
shrIrAjarAjeshvaryaShTakam

ஶ்ரீராஜராஜேஶ்வர்யஷ்டகம்

அம்பா³ஷ்டகம்
॥ அத²ஶ்ரீராஜராஜேஶ்வர்யஷ்டகம் ॥

அம்பா³ ஶாம்ப⁴வி சந்த்³ரமௌலிரப³லாऽபர்ணா உமா பார்வதீ
காலீ ஹைமவதீ ஶிவா த்ரிநயநீ காத்யாயநீ பை⁴ரவீ ।

ஸாவித்ரீ நவயௌவநா ஶுப⁴கரீ ஸாம்ராஜ்யலக்ஷ்மீப்ரதா³
சித்³ரூபீ பரதே³வதா ப⁴க³வதீ ஶ்ரீராஜராஜேஶ்வரீ ॥ 1॥

அம்பா³ மோஹிநீ தே³வதா த்ரிபு⁴வநீ ஆநந்த³ஸந்தா³யிநீ
வாணீ பல்லவபாணிவேணுமுரலீகா³நப்ரியா லோலிநீ ।

கல்யாணீ உடு³ராஜபி³ம்ப³ வத³நா தூ⁴ம்ராக்ஷஸம்ஹாரிணீ
சித்³ரூபீ பரதே³வதா ப⁴க³வதீ ஶ்ரீராஜராஜேஶ்வரீ ॥ 2॥

அம்பா³நூபுரரத்நகங்கணத⁴ரீ கேயூரஹாராவலீ
ஜாதீசம்பகவைஜயந்திலஹரீ க்³ரைவேயகைராஜிதா ।

வீணாவேணுவிநோத³மண்டி³தகரா வீராஸநே ஸம்ஸ்தி²தா
சித்³ரூபீ பரதே³வதா ப⁴க³வதீ ஶ்ரீராஜராஜேஶ்வரீ ॥ 3॥

அம்பா³ ரௌத்³ரிணி ப⁴த்³ரகாலி ப³க³லா ஜ்வாலாமுகீ²வைஷ்ணவீ
ப்³ரஹ்மாணீ த்ரிபுராந்தகீ ஸுரநுதா தே³தீ³ப்யமாநோஜ்வலா ।

சாமுண்டா³ ஶ்ரிதரக்ஷபோஷஜநநீ தா³க்ஷாயணீ வல்லவீ
சித்³ரூபீ பரதே³வதா ப⁴க³வதீ ஶ்ரீராஜராஜேஶ்வரீ ॥ 4॥

அம்பா³ ஶூலத⁴நு:குஶாங்குஶத⁴ரீ அர்தே⁴ந்து³பி³ம்பா³த⁴ரீ
வாராஹீமது⁴கைடப⁴ப்ரஶமநீ வாணீ ரமாஸேவிதா ।

மல்லாத்³யாஸுரமூகதை³த்யமத²நீ மாஹேஶ்வரீ சாம்பி³கா
சித்³ரூபீ பரதே³வதா ப⁴க³வதீ ஶ்ரீராஜராஜேஶ்வரீ ॥ 5॥

அம்பா³ஸ்ரு’ஷ்டிவிநாஶபாலநகரீ ஆர்யா விஸம்ஶோபி⁴தா
கா³யத்ரீ ப்ரணவாக்ஷராம்ரு’தரஸ: பூர்ணாநுஸந்தீ⁴ க்ரு’தா ।

ஓங்காரீ விநதாஸுதார்சிதபதா³ உத்³த³ண்ட³தை³த்யாபஹா
சித்³ரூபீ பரதே³வதா ப⁴க³வதீ ஶ்ரீராஜராஜேஶ்வரீ ॥ 6॥

அம்பா³ ஶாஶ்வத ஆக³மாதி³விநுதா ஆர்யா மஹாதே³வதா
யா ப்³ரஹ்மாதி³பிபீலிகாந்தஜநநீ யா வை ஜக³ந்மோஹிநீ ।

யா பஞ்சப்ரணவாதி³ரேப²ஜநநீ யா சித்கலா மாலிநீ
சித்³ரூபீ பரதே³வதா ப⁴க³வதீ ஶ்ரீராஜராஜேஶ்வரீ ॥ 7॥

அம்பா³பாலிதப⁴க்தராஜத³நிஶம் அம்பா³ஷ்டகம் ய: படே²த்
அம்பா³லோலகடாக்ஷவீக்ஷ லலிதம் சைஶ்வர்யமவ்யாஹதம் ।

அம்பா³ பாவநமந்த்ரராஜபட²நாத³ந்தே ச மோக்ஷப்ரதா³
சித்³ரூபீ பரதே³வதா ப⁴க³வதீ ஶ்ரீராஜராஜேஶ்வரீ ॥ 8॥

ச²ந்த:³பாத³யுகா³ நிரூக்தாஸுநகா² ஶிக்ஷாஸுஜங்கா⁴யுகா³
ரு’க்³வேதோ³ரூயுகா³ யஜுர ஸுஜத⁴நாம் யா ஸாமவேதோ³த³ரா ।

தர்காவித்திகுசா ஶ்ருதி ஸ்ம்ரு’திகரா காவ்யரவிந்தா³நநா
வேதா³ந்தாம்ரு’த லோசநா ப⁴க³வதீ ஶ்ரீராஜராஜேஶ்வரீ ॥ 9॥

அம்பா³ ஶாங்கரீ பா⁴ரத்³வாஜக³மநீ ஆர்யா ப⁴வாநீஶ்வரீ
யா அம்பா³ மஹிஷாஸுரப்ரமதி²நீ வாக்சாதுரீ ஸுந்த³ரீ ।

து³ர்கா³க்²யா கமலா நிஶும்ப⁴ த³மநீ து³ர்பா⁴க்³ய விச்சே²தி³நீ
சித்³ருபா பரதே³வதா ப⁴க³வதீ ஶ்ரீராஜராஜேஶ்வரீ ॥ 10॥

அம்பா³ ஶ்யாமல ஏகத³ந்தஜநநீ அத்யுந்நதிகாரிணீ
கல்யாணீ வ்ரஜராஜபுத்ரஜநநீ காமப்ரதா³ சந்த்³ரிகா ।

பத்³மாக்ஷீ த்ரித³ஶேஶ்வரீ ஸுரநதா தே³தி³ப்யமாநோஜ்வலா
சித்³ருபா பரதே³வதா ப⁴க³வதீ ஶ்ரீராஜராஜேஶ்வரீ ॥ 11॥

யா தே³வீ ஶிவகேஶவாதி³ ஜநநீ யா வை ஜக³த்³ருபிணீ
யா ப்³ரஹ்மாதி³பி பீலீகாந்த ஜக³தா மாநந்த³ஸந்தா³யிநீ ।

யா வை ச ப்ரணவத்³ விரேப²ஜநநீ யா சித்கலாமாலிநீ
ஸா மாயா பரதே³வதா ப⁴க³வதீ ஶ்ரீராஜராஜேஶ்வரீ ॥ 12॥

॥ இதி ப⁴க்தராஜவிரசிதம் ஶ்ரீராஜராஜேஶ்வர்யஷ்டகம் ஸம்பூர்ணம் ॥

Verses 1-8 are attributed to Shankaracharya.

Verses 9-12 are found in different versions some giving

2 sanskritdocuments.org



ஶ்ரீராஜராஜேஶ்வர்யஷ்டகம்

authorship to bhaktarAja. The sequence of

verse numbers is likely to be different.

Eந்சோதே³த்³அந்த்³ ப்ரூப²़ ்ரேஅத்³ ப்³ய் க²़பில ஷந்கரந்
Oச்தோபே³ர் 20 1998

